
EDITORIAL

Drejt një të Ardhmeje të sigurt për fëmijët tanë!
Ky është misioni i kolegjit “Turgut Ozal” në 29 vite përvojë në arsimin jopublik në 
Shqipëri. Ne përpiqemi që nxënësit tanë të mësojnë me metodat më të mira dhe 
më bashkëkohore, duke sjellë në shkollën tonë të rejat më të fundit të shkencës dhe 
teknologjisë në funksion të të nxënit dhe ecurisë së procesit mësimor. Po jo vetëm kaq, 
nxënësit tanë formohen në të gjitha fushat e jetës, sepse mbi të gjitha misioni i një 
shkolle është edukimi dhe formimi i nxënësve të saj, për t’i bërë ata, qytetarë të denjë 
të vendit dhe të botës.
Të mësuarit ose të nxënët, pa dyshim që është parësori në këtë mision, por 
për të qenë një qytetar i denjë, nuk mjaftojnë vetëm dijet e marra në 
mënyrë mekanike, por përfshirja e nxënësve në gjithë procesin e 
të nxënit, duke qenë ata në qendër të këtij procesi.
Në këtë buletin pasqyrohen aktivitetet dhe veprimtaritë e 
zhvilluara gjatë periudhës së parë të vitit shkollor  
2023-2024 dhe fokusi ynë janë gjithmonë nxënësit. 
Fotot, aktivitetet dhe shkrimet në këtë buletin 
tregojnë se në shkollën tonë fëmijët janë në 
qendër, sepse fëmijët janë ata që i japin shtysë 
shoqërisë për t’u zhvilluar dhe ecur përpara.
Risitë teknologjike në mësimdhënie, zhvillimi 
profesional i mësuesve, programet festive, 
vizitat nëpër institucione, olimpiadat, 
konkurset kombëtare e ndërkombëtare, 
udhëtimet brenda e jashtë vendit, klubet 
sipas prirjeve të nxënësve, veprimtaritë për 
javët e ndryshme shkollore, veprimtaritë 
humanitare të klubit “Shpresa”, si dhe shumë 
aktivitete të tjera, kanë marrë hapësirën e 
tyre në këtë buletin.  Aktivitetet e zhvilluara 
janë vërtet të shumta, por, mbi të gjitha, ato 
janë plotësim i kërkesave për të pasur një brez 
nxënësish të ditur dhe të mbrujtur me të gjitha 
cilësitë që kërkon shekulli XXI.

Turgut Ozal

Shkolla verore 
në “Turgut Ozal”

Summer school 

Argëtim dhe fantazi!
Shkolla verore “Turgut Ozal” është kthyer 
tashmë në një traditë të dashur për nxënësit 
e klasave 1-5 dhe prindërit e tyre. Përgjatë dy 
javëve të para të pushimeve verore, fëmijët 
u angazhuan në programe të pasura me 
aktivitete argëtuese, edukuese dhe krijuese, 
nën kujdesin e mësuesve tanë. Programi 
fillonte çdo mëngjes me mësimin e anglishtes 
dhe vazhdonte me klube të ndryshme si 
piktura, kënga, kërcimi, piano dhe aktrimi. 
Pasditet ishin plot emocione me aktivitete 
si vizita në kinema, pishina dhe piknikë në 
malin e Dajtit. Shkolla verore u përmbyll me 
një shfaqje artistike, ku fëmijët performuan 
këngë, kërcime dhe interpretime në skenë. 
Në fund, të gjithë pjesëmarrësit morën 
një certifikatë si kujtim për këtë përvojë të 
veçantë dhe të paharrueshme.

Turgut Ozal

Shkolla verore në Angli 

Shkolla Verore në USA

Si çdo vit, dhe në fund të vitit të kaluar shkollor, 
nxënësit tanë patën mundësinë të marrin pjesë 
në një udhëtim të paharrueshëm në Angli. Gjatë 
ditëve të shkollës verore, ata përmirësuan aftësitë 
e tyre në gjuhën angleze dhe mësuan për kulturën 
dhe traditat e vendit. Orët e mësimit në mëngjes 
ishin të fokusuara në përvetësimin e gjuhës 
angleze, të drejtuara nga mësues vendas, në një 
atmosferë interaktive dhe tërheqëse. Pjesa tjetër 
e ditës kaloi me shëtitje dhe eksplorime të qytetit, 
duke vizituar disa nga atraksionet më të njohura 
turistike të Londrës, si Buckingham Palace, Big Ben, 
Hyde Park dhe shumë të tjera. Në fund të shkollës 
verore, nxënësit morën certifikata pjesëmarrjeje 
që vlerësojnë përparimin e tyre në gjuhën angleze. 
Ky udhëtim ofroi një mundësi të shkëlqyer për të 
përforcuar njohuritë dhe për të krijuar kujtime të 
paharrueshme.

Një Javë e Paharrueshme në Manhattan!
Një Javë e Paharrueshme në Manhattan! Gjatë 
muajit qershor të vitit të kaluar shkollor, nxënësit 
e shkollës sonë përjetuan një udhëtim të 
paharrueshëm 7-ditor në Manhattan, SHBA. Gjatë 
kësaj shëtitjeje, ata patën mundësinë të vizitonin 
dhe të shijonin bukurinë e Central Park-ut, duke u 
njohur gjithashtu me thesaret e Muzeut Amerikan 
të Historisë Natyrore. Një tjetër përvojë e veçantë 
ishte eksplorimi i Luna Park-ut në Coney Island 
dhe njohja me Times Square. Një tjetër moment 
mbresëlënës ishte pamja mahnitëse nga Empire 
State Building dhe vizita prekëse në Muzeun 
Përkujtimor Kombëtar të 11 Shtatorit. Nxënësit 
vizituan gjithashtu monumentet ikonike si Statuja 
e Lirisë, Ellis Island, dhe kaluan mbi Brooklyn Bridge. 
Shëtitja u mbyll me një ditë argëtuese për blerje në 
Macy’s. Ky udhëtim u ofroi nxënësve mundësinë 
për të zbuluar nga afër kulturën dhe historinë 
amerikane, duke krijuar kujtime të paharrueshme 
që do të mbeten gjatë në mendjet dhe zemrat e 
tyre.

Turgut Ozal

Integrimi i teknologjisë në mësimdhënie 
për të arritur përthithje sa më të larta të 
informacionit të ri është një nga metodat 
kryesore në shkollën tonë. Përveç 
ambienteve të posaçme, si laboratorët, 
sallat e robotikës dhe ato të kompjuterave, 
përdorimi i televizorëve interaktivë që 
nga klasa e parë, si dhe iPad-ëve që nga 
klasa e katërt, kontribuon në realizimin 
e orëve mësimore interaktive dhe në 
arritjen e rezultateve të larta për nxënësit 
tanë.

Teknologjia në mësimdhënie 

Turgut Ozal

Programi “Afterschool”, tashmë një traditë e 
përhershme në shkollën tonë, ka vazhduar 
të ofrojë mbështetje në zhvillimin e 
detyrave të shtëpisë gjatë periudhës së 
parë të vitit shkollor për nxënësit nga 
klasa e parë deri në klasën e shtatë. Nën 
mbikëqyrjen e mësuesve të shkollës, 
nxënësit kryejnë detyrat dhe përmirësojnë 
arritjet në lëndët mësimore. Të ndarë në 
grupe sipas grupmoshave, ky program i 
ndihmon gjithashtu fëmijët të forcojnë 
lidhjet shoqërore midis tyre. Mësuesit e 
angazhuar për ciklin fillor janë mësues 
kujdestarë të klasave, ndërsa për ciklin 
9-vjeçar janë mësues të lëndëve si: Gjuhë 
shqipe, Matematikë, Anglisht, Biologji dhe 
Fizikë. Urojmë suksese të mëtejshme për të 
gjithë nxënësit pjesëmarrës!

Afterschool 

Turgut Ozal

6

Njohja me shkollën për nxënësit e klasave të para
Si çdo vit tjetër, edhe këtë vit shkollor, vogëlushët e klasave të para patën 
mundësinë të njihen me mjediset e shkollës, mësuesit dhe bashkëmoshatarët 
me të cilët do të ndajnë së bashku rrugëtimin e bukur të dijes. Gjatë tri 
ditëve të para, fëmijët u ambientuan me shkollën dhe pas përfundimit 
të këtij programi, ata janë gati të nisin procesin 
mësimor, ashtu si nxënësit e tjerë. Në një 
atmosferë festive dhe me 
mikpritje të ngrohtë nga 
stafi ynë i përkushtuar, 
fëmijët, prindërit dhe 
të afërmit përjetuan 
emocionet e para të njohjes 
me shkollën, emocione që 
do të mbeten në kujtimet e 
tyre për shumë kohë.

Dita e parë e shkollës

Turgut Ozal

Përgatitemi për një vit të ri akademik

Dita e parë e shkollës

Suksese të dashur nxënës në hapin e ri përgjatë rrugës së bukur të dijes!

Përgatitja për fillimin e vitit të ri akademik 
është një moment shumë i rëndësishëm në 
shkollën tonë, pasi i jepet rëndësi krijimit të 
një ambienti të ngrohtë, ftues dhe motivues 
për nisjen e mësimit. Ndër organizimet e 
tjera, zbukurimi i klasave dhe korridoreve 
luan një rol të rëndësishëm në krijimin e një 
atmosfere të këndshme për nxënësit. Posterat 
e mirëseardhjes, mesazhet frymëzuese dhe 
citatet për arsimin janë të pranishme kudo në 
mjediset e brendshme. Një klasë e bukur dhe 
e organizuar mirë i bën nxënësit të ndihen 
më të sigurt dhe më të angazhuar, duke u 
ofruar mundësinë të arrijnë më shumë gjatë 
vitit shkollor. Urojmë suksese për të gjithë 
nxënësit tanë!

Dita e parë e shkollës për të gjithë nxënësit tanë solli emocione të veçanta. Mbi 1000 fëmijë, bashkë 
me vogëlushët e klasave të para, u ulën në bankat e tyre dhe nisën vitin e ri shkollor. Mes emocioneve 
të përjetuara para mësuesve, shokëve dhe shoqeve të klasës, mes 
buzëqeshjeve dhe buqetave me lule, ra zilja e parë për këtë vit 
shkollor, që shënon fillimin e një viti tjetër të suksesshëm në 
shkollën tonë. Urimit të përbashkët të familjarëve dhe stafit 
mësimdhënës iu bashkuan zërat e fëmijëve, duke risjellë gjallëri 
dhe gëzim në oborrin dhe mjediset e shkollës, të zbukuruara 
posaçërisht për ta.

Turgut Ozal

Trajnime të stafit
Takimet e ekipeve lëndore

Trajnime nga Cambridge

Trajnime nga Shkolla e Drejtorëve

Në kuadër të përgatitjeve për vitin e ri shkollor, 
në shkollën tonë u organizuan takimet e ekipeve 
lëndore. Gjatë këtyre takimeve, mësuesit 
diskutuan për përmirësimin e metodologjisë së 
mësimdhënies, hartimin e planeve vjetore dhe 
zhvillimin e veprimtarive jashtëshkollore për 
vitin shkollor 2024-2025. Me një plan të qartë 
dhe një qasje bashkëpunuese, shkolla jonë është 
e përgatitur për të përballuar sfidat dhe për të 
realizuar objektivat e saj për këtë vit të ri shkollor.

Mësuesit e lëndëve shkencore të kolegjit “Turgut 
Ozal” morën pjesë në trajnime të ofruara nga 
Universiteti i Kembrixhit. Trajnerët me përvojë të 
këtij universiteti trajnuan mësuesit në lidhje me 
përdorimin e programeve të Kembrixhit, për lëndët 
shkencore Matematikë, Biologji, Fizikë dhe Kimi 
dhe për të eksploruar së bashku vlerësimin për të 
nxënit dhe për zhvillimin profesional të gjithsecilit.
Për të arritur këtë, mësuesit vetë duhet të jenë të 
hapur ndaj ndryshimeve të mëdha, në të cilat po 
ecën shoqëria dhe të bashkëpunojnë me njëri-
tjetrin, me qëllim përmirësimin dhe përditësimin e 
punës së tyre.

Trajnimet e stafit të mësuesve për t’u njohur 
me risitë më të fundit dhe metodologjitë më të 
suksesshme të arsimit, u zhvilluan në kolegjin 
“Turgut Ozal”, sërish para fillimit të vitit të ri shkollor 
2024-2025. Të nxitur dhe të motivuar nga dëshira 
dhe qëllimi ynë, për t’u dhënë nxënësve tanë një 
arsimim sa më cilësor dhe sa më të sigurt, trajnimet 
e stafit të mësuesve u zhvilluan nga trajnuesit 
me përvojë të Shkollës së Drejtorëve. Takimet 
e mësuesve në katedra sipas ekipeve lëndore, 
shkëmbimet e ideve dhe përvojave mësimore, të 
cilat mundësojnë gjithmonë dhe vetëm sukses, 
janë pararoja e fillimit të vitit të ri shkollor.

Turgut Ozal

Takimet e ekipeve lëndore

Eksperimente në laboratorët 
e shkencës

Trajnime nga Cambridge

Trajnim nga Kryqi i Kuq

Trajnim i stafit për menaxhimin e urgjencave në shkollë

Mësuesit e lëndëve shkencore (fizikë, kimi dhe 
biologji) u mblodhën në laboratorët përkatës për 
të ndarë ide dhe përvoja mbi eksperimentet që 
do të zhvillohen gjatë vitit shkollor 2024-2025. Ky 
takim kishte për qëllim sigurimin e cilësisë së lartë 
në mësimdhënie dhe nxitjen e përfshirjes aktive 
të nxënësve në procesin e të mësuarit përmes 
eksperimenteve praktike.

Në kuadër të përpjekjeve të vazhdueshme për 
përmirësimin e sigurisë dhe mirëqenies në shkollë, 
stafi ynë mori pjesë në një trajnim të organizuar nga 
Kryqi i Kuq, një institucion i njohur për ndihmën 
dhe kujdesin humanitar. Ky trajnim ofroi njohuri të 
vlefshme për menaxhimin e situatave emergjente 
dhe kujdesin shëndetësor, duke forcuar aftësitë 
e stafit për të reaguar shpejt dhe saktë në rastet 
kritike. Përmes shembujve praktikë dhe situatave 
të simuluara, pjesëmarrësit mësuan mënyrat më 
efektive për të ofruar ndihmë të parë dhe për të 
përmirësuar sigurinë në mjedisin shkollor. Trajnime 
të tilla janë një investim i rëndësishëm në krijimin e 
një ambienti të sigurt, ku çdo nxënës dhe punonjës 
mund të ndihet i mbrojtur dhe i sigurt.

Siguria e ambienteve është parësore në shkollën 
tonë, sepse ajo është më shumë se një detyrim 
apo përgjegjësi. Vetëm kur ndihemi të sigurt, 
mund të rritemi dhe të zhvillohemi si individë. 
Pikërisht për këtë arsye, stafi i shkollës “Turgut 
Ozal” mori pjesë në trajnime të specializuara për 
menaxhimin e situatave emergjente. Nën moton 
“Reagimi i shpejtë dhe i organizuar shpëton jetë!”, 
pjesëmarrësit u njohën me mënyrat më efektive 
për të reaguar në situata të papritura, duke ruajtur 
gjakftohtësinë dhe organizimin.
Trajnimet u përqendruan në njohjen, parandalimin 
dhe menaxhimin e rreziqeve të ndryshme, 
duke theksuar rëndësinë e ndërgjegjësimit dhe 
përfshirjes aktive të stafit shkollor. Këto përgatitje 
janë një garanci për sigurinë dhe mirëqenien e të 
gjithë komunitetit tonë shkollor.

Turgut Ozal

Muaji i  Artit dhe Letërsisë 
Konkursi i Krijimit dhe Interpretimit

Çdo vit që kalon, nxënësit ngjitin një hap të ri, dhe çdo hap shoqërohet 
me arritje dhe kënaqësi. Kështu nisi për shkollën “Turgut Ozal” 

muaji tetor, Muaji i Artit dhe Letërsisë. Nxënës të grup-moshave të 
ndryshme, përmes projekteve dhe konkurseve, punuan fort për 

të vlerësuar pasurinë shpirtërore shqiptare, të vjetër dhe të re, 
që gjithmonë mbetet e paçmueshme. Ata u bënë promotorë 

të kësaj nisme dhe prezantuan me krenari atdheun, 
mendjen dhe zemrën e shkrimtarëve dhe artistëve në 

mbarë vendin. I veshën ambientet e brendshme të 
shkollës me një petk të qëndisur e stolisur me ide e 

ngjyra, të gjitha në harmoni, si shfaqje e kreativitetit 
njerëzor përgjatë historisë. Letërsia kultivon shpirtin, 

thekson vlerat dhe përçon dritë mes romancës universale. 
Ajo zhvillon mendësinë dhe kulturën, identifikon vlerat 

dhe nxjerr në pah fenomene të rëndësishme. Për këtë arsye, 
nxënësit tanë janë gjithmonë të nxitur të krijojnë ide të reja në 

çdo fushë të artit dhe letërsisë. Dija kurrë nuk është e tepruar, 
sepse pasuria mendore dhe madhështia shpirtërore e bëjnë njeriun 

të lumtur. Ndaj, kjo traditë do të vazhdojë të lulëzojë ndër breza në 
shkollën tonë.

Turgut Ozal

Konkursi i Krijimit dhe Interpretimit Konkursi i Këngës dhe i Kërcimit

Muaji tetor, si muaji i dedikuar artit dhe letërsisë, nisi me një sërë 
konkursesh dhe emocionet që nxënësit konkurrues na falën 
ishin mahnitëse. Konkursi i Këngës dhe i Kërcimit mblodhi 
rreth vetes shumë fëmijë artistë të talentuar, të cilët me zërat 
dhe kërcimet e tyre na dhanë mundësinë të shijonim një 
dimension tjetër të botës së tyre të pasur. Kur dëgjoje 
fëmijët të këndonin me zërat e tyre të ëmbël, dukej 
sikur rrëmbeheshe nga emocione të bukura dhe të 
ngrohta, dhe ndiheshe si të ishe duke shëtitur në 
kopshtet e zanave. Kërcimtarët, që fluturonin si flutura, 
performuan plot delikatesë dhe mjeshtëri. Konkurrentët 
shfaqën dhe zhvilluan talentet e tyre artistike, duke krijuar 
performanca unike dhe të veçanta. Ata kishin kaluar përtej 
kufijve të zakonshëm, dhe kjo u pa edhe nga juria prestigjoze, 
e cila u shpreh se kishte hasur vështirësi për shkak të talenteve 
të shumta. Jemi shumë krenarë për ta dhe u urojmë suksese të 
mëtejshme!

Turgut Ozal

Konkursi i Vizatimit
Për muajin e Artit dhe të Letërsisë u zhvillua edhe Konkursi i Vizatimit. 

Ky konkurs ofroi shumë përfitime për të gjithë nxënësit që morën 
pjesë, si për zhvillimin personal dhe rritjen e aftësive artistike, 

ashtu edhe për zhvillimin e aftësive të disiplinës dhe fokusit, të 
cilat janë të dobishme në çdo fushë të jetës dhe në zhvillimin 

e aftësive të tjera. Pjesëmarrësit gjatë këtij aktiviteti kishin 
mundësi të zhvillonin teknikën dhe stilin e tyre personal në 

një mjedis konkurrues, duke shprehur kreativitetin e tyre 
lidhur me tematika aktuale dhe për të ndihmuar individët 
të zhvillohen si artistë dhe njerëz. Veprat e krijuara ishin 

sa të bukura, aq dhe të veçanta, sepse ky lloj konkursi 
inkurajon mendimin e lirë dhe kërkon që fëmijët të shprehin 

idetë dhe emocionet e tyre në mënyra krijuese dhe me risi. Të 
gjithë fëmijët punuan vizatime, ku përfshinin një pjesë të bukur 

të botës së tyre, të parë me sytë e zemrës. I gjithë ky aktivitet 
përfundoi me një ekspozitë të mrekullueshme, e vlerësuar nga një 

juri profesionalistësh, e cila solli kënaqësi dhe plotësim personal për 
çdo fëmijë, sepse përveç ndërtimit të disiplinës dhe menaxhimit të 
kohës, ishte një mënyrë e shkëlqyer për të sfiduar veten dhe për t’u 
përmirësuar.

Turgut Ozal

Konkursi i Vizatimit Finalja midis shkollave
Finalja e konkurseve të zhvilluara gjatë Muajit të Artit dhe Letërsisë 
u zhvillua këtë vit në kolegjin “Turgut Ozal” në Durrës. Nxitja dhe 
kultivimi i talentit dhe shpirtit artistik te nxënësit tanë, shprehja e 
ndjenjave përmes artit dhe forcës së tij, është një nga format e 
bukura të edukimit të mendjes dhe shpirtit në shkollën tonë. 
U zhvillua mes emocionesh të pafundme faza finale e këtyre 
konkurseve. Nxënësit interpretuan mjeshtërisht, si artistë të 
vërtetë, vargje dhe këngët nga më të bukurat, kushtuar 
atdheut dhe natyrës shqiptare, të shkruara nga autorët 
tanë. Në juri ishin sërish emra nga më të njohurit në 
fushën e këngës dhe artit shqiptar, të cilët vlerësuan 
talentin dhe punën e bërë nga nxënësit dhe mësuesit që 
i kanë drejtuar.

Turgut Ozal

Projektet e nxënësve të klasave të gjashta 
dhe të shtata

Një furi emocionesh letrare përfshiu këtë tetor nxënësit tanë për 
Muajin e Artit dhe Letërsisë. Të organizuar në rang klasash dhe 

paralelesh, në garë të heshtur për të nxjerrë më të bukurën nga 
vetja, nxënësit punuan edhe gjatë kohës së pushimit. Klasat 

u mbushën me postera të ndryshëm, projekte 3D, të cilat 
ilustronin më së miri temat që nxënësit kishin përzgjedhur, 
tema dhe punime të cilat i jepnin ngjyrë çdo stende dhe 

çdo cepi në shkollë. Kudo nëpër klasa, korridore e në të gjithë 
shkollën ndihej aroma dehëse e letërsisë, e cila na rrëmbente 

lehtazi për të na shëtitur ndër autorë e periudha të ndryshme të 
letërsisë shqipe. Kudo vinte era dehëse e letërsisë! E gjithë shkolla 

nuhaste letërsi! Të gjithë “ushqeheshin” me letërsi!

Turgut Ozal

Pjesë teatrale nga nxënësit e klasave të 9-ta

Përrallat janë tregime fantastike të përcjella brez pas brezi, duke 
ruajtur vlera të lashta dhe mësime morale. Ato shpesh përfshijnë 
personazhe magjike dhe ngjarje që i kalojnë kufijtë e realitetit. 
Nxënësit e klasave të 9-ta, nën petkun e personazheve, sollën 
nga afër bëmat e Lizës në Botën e Çudirave, ku ajo përjeton 
një udhëtim të çuditshëm dhe sfidon rregullat e logjikës. 
Ata gjithashtu interpretuan fundin e lumtur të Borëbardhës 
me shtatë xhuxha, një përrallë që tregon fitoren e të mirës 
mbi të keqen. Piter Pani, djaloshi i pafat dhe plot gjallëri që 
nuk i trembej syri kurrë, mishëron lirinë dhe imagjinatën e 
pafundme, duke sfiduar rritjen dhe kalimin në moshë. Të gjitha 
këto personazhe ofrojnë mësime për guximin, dashurinë dhe 
drejtësinë.

Turgut Ozal

Konkursi i Vizatimit

Konkursi i Vizatimit

Nxënësit e klasës 5E vizitë në     
shtëpinë-studio të Kadaresë

Vizitë në bibliotekën e shkollës me 
nxënësit e klasave të 2-ta

Në kuadër të Muajit të Artit dhe Letërsisë, nxënësit e klasës 5E 
vizituan shtëpinë-studio të Kadaresë. Gjatë vizitës, nxënësit u 
njohën me veprat e shkrimtarit të shtrira në kohë, nga shkrimet e 
para deri në botimin e veprës së fundit. Në ambientet e punës së tij, 

fëmijët panë nga afër disa nga objektet e përdorura nga 
autori. Ata u njohën edhe me çmimet dhe vlerësimet e 

shumta të Kadaresë, brenda dhe jashtë vendit. Vizita 
u mbyll me një ftesë për t’u rikthyer së shpejti mes 

magjisë së librave të shkrimtarit të madh.

Një nga aktivitetet e veçanta të organizuara në kuadër 
të Muajit të Artit dhe Letërsisë ishte vizita në bibliotekën 
e shkollës për nxënësit e klasave të dyta. Ky aktivitet u 
zhvillua gjatë orës së lëndës Edukimi i Vlerave, ku fëmijët, 
të shoqëruar nga mësuesja përkatëse, patën mundësinë 

të eksplorojnë botën e librave dhe të përjetojnë nga 
afër magjinë e leximit. Nxënësit u njohën me librat e 

ndryshëm në bibliotekë, diskutuan për rëndësinë e tyre 
dhe zgjodhën nga një libër për të lexuar. Pas leximit, 

ndanë mendimet dhe përshtypjet mbi fragmentet 
e përzgjedhura, duke përforcuar aftësitë e të 

lexuarit dhe të diskutimit. Vogëlushët përjetuan 
një atmosferë të ngrohtë dhe motivuese, 
duke e konsideruar bibliotekën si një vend të 

veçantë ku dija dhe imagjinata marrin jetë.

Turgut Ozal

Nxënësit e klasave të 9-ta në 
shtëpinë-studio të Ismail Kadaresë 

Klasat e 9-ta vizitojnë muzeun 
“Shtëpia me Gjethe”

Nxënësit e klasave të 9-ta vizituan Shtëpinë Studio të Ismail 
Kadaresë, duke bërë një udhëtim të veçantë në kohë dhe në 
krijimtarinë e tij të pasur. Gjatë vizitës, ata patën mundësinë 
të shohin dorëshkrimet origjinale, sendet personale të 
shkrimtarit dhe objektet e vjetra që pasqyronin një pjesë 
të rëndësishme të jetës dhe periudhave të ndryshme të 
krijimtarisë së tij. Librat e koleksioneve të ndryshme 
ofronin një pasqyrë të thellë të influencave dhe 
frymëzimeve që ndihmuan në ndërtimin e veprës 
së Kadaresë. Vizita ishte një mundësi e shkëlqyer 
për nxënësit të njiheshin më mirë me stilin 
e jetesës dhe procesin krijues të një prej 
shkrimtarëve më të njohur të letërsisë shqipe.

Muzeu “Shtëpia me Gjethe” ishte një ndër aktivitetet 
për Muajin e Artit dhe Letërsisë. Arkitektura e saj unike, 
me gjethet mbi fasadë, e shtoi më tepër kuriozitetin për 
misteret e asaj kohe. Nëpërmjet vidiove, dokumenteve 
dhe ekspozitës, nxënësit u njohën me një pamje të errët 
të asaj periudhe.

Turgut Ozal

22 NËNTORI - DITA E ALFABETIT 

22 Nëntori, Dita e Alfabetit, është një ditë historike që u njësua në Kongresin e Manastirit në vitin 1908, 
kur u miratua alfabeti shqip, një arritje e rëndësishme për bashkimin e shqiptarëve. Nxënësit e klasave 
të 8-ta zhvilluan një bashkëbisedim për rëndësinë kulturore dhe historike të Ditës së Alfabetit, duke 
theksuar ndikimin e këtij momenti në zhvillimin e identitetit kombëtar dhe ruajtjen e gjuhës shqipe. 
Diskutimi ishte frytdhënës dhe edukativ, ku nxënësit reflektuan mbi nevojën e ruajtjes dhe pasurimit 
të trashëgimisë kulturore shqiptare, si dhe mbi rëndësinë e alfabetit si simbol të unitetit kombëtar. Ata 
po ashtu diskutuan për ndikimin që ka alfabeti i unifikuar në arsimin dhe zhvillimin e kulturës shqiptare

Muaji i Historisë dhe Gjeografisë

Turgut Ozal

Vizitë në Muzeun e Forcave të Armatosura 

Në kuadër të aktiviteteve të Muajit të Historisë, nxënësit e klasave 7B dhe 7D organizuan një vizitë 
në Muzeun e Forcave të Armatosura, një ndër institucionet më të veçanta ku dëshmohet historia e 
vendit tonë. Gjatë vizitës, nxënësit patën mundësinë të njihen nga afër me historikun e muzeut dhe të 
eksploronin të dhëna ku tregohej zhvillimi dhe roli i forcave të armatosura në mbrojtjen dhe sigurinë e 
Atdheut. 

Turgut Ozal

Festa e klasave 1-4

Në kuadër të 80-vjetorit të Çlirimit dhe festës së 
Pavarësisë, nxënësit e klasave 1-4 të shkollës sonë 
realizuan një shfaqje artistike mbresëlënëse, e 
cila përfshinte këngë, valle dhe recitime. Përmes 
performancave të tyre plot emocion, fëmijët 
shprehën dashurinë dhe krenarinë për atdheun dhe 
historinë e lavdishme të vendit tonë. Kjo shfaqje 
jo vetëm që tregoi talentin e tyre artistik, por edhe 
forcoi lidhjen me vlerat kombëtare dhe trashëgiminë 
historike.

Turgut Ozal

21

Festa e klasave 5-9

Në kuadër të 80-vjetorit të Çlirimit të Atdheut dhe 
festës së Flamurit dhe Pavarësisë, gjithashtu dhe 
nxënësit e klasave 5-9 të shkollës “Turgut Ozal” 
organizuan një program artistiko-kulturor. Me anë 
të këngëve, valleve tradicionale dhe recitimeve, ata 
përcollën mesazhe të fuqishme atdhedashurie duke 
përcjellë emocione të shumta te prindërit, mësuesit 
dhe të ftuarit.

Turgut Ozal

Nxënësit e shkollës sonë festojnë 
në oborrin e shkollës 

Në kuadër të Festave të Nëntorit, të veshur kuq 
e zi, me tingujt e këngëve patriotike, nxënësit e 
shkollës sonë festuan me valle dhe këngë në oborrin 
dhe palestrën e shkollës. Flamujt e shumtë dhe 
elementet e kostumeve tradicionale, i dhanë akoma 
më shumë ngjyra kësaj feste, ku të gjithë së bashku, 
mësues dhe nxënës, u mblodhën fuqishëm me një 
ndjenjë të përbashkët, atë të dashurisë për atdheun 
dhe krenarisë për vendin e të parëve tanë, vendin ku 
mësojmë dhe flasim të gjithë një gjuhë!

Turgut Ozal

Stafi i Shkollës “Turgut Ozal”, ju 
uron Gëzuar Ditën e Flamurit!

Gëzuar Ditën e Flamurit dhe të Çlirimit! Ishte ky urimi 
që stafi i shkollës sonë përcolli me rastin e festave të 
muajit nëntor. Fryma e atdhedashurisë dhe krenarisë 
për historinë e vendit tonë u ndje kudo, duke 
përfshirë edhe gjithë nxënësit dhe mësuesit tanë.

Turgut Ozal

Konkurse dhe Olimpiada

Olimpiada COGITO, pjesë e traditës së Kolegjeve 
“Turgut Ozal”, nxit te nxënësit interesin dhe 
dashurinë për lëndët: Matematikë, Fizikë, 
Biologji, TIK dhe Anglisht. Gjatë muajit nëntor, në 
shkollën tonë u zhvillua faza e parë përzgjedhëse 
e kësaj olimpiade midis nxënësve të klasave të 
gjashta dhe të shtata. Fituesit do të zhvillojnë 
orë përgatitore në lëndën e preferuar përgjatë 
muajve në vijim. Më tej, ata do të konkurrojnë në 
fazën e dytë, nga e cila do të zgjidhen finalistët 
për këtë vit shkollor. U urojmë suksese të gjithë 
nxënësve pjesëmarrës!

Olimpiada Cogito

Turgut Ozal

Qëllimi i këtij aktiviteti është testimi i njohurive 
dhe aftësive të nxënësve të klasave të 9-ta në 
matematikë përmes ushtrimeve dhe problemeve 
sfiduese. Nxënësit përballen me detyra që 
kërkojnë mendim kritik dhe qasje krijuese, duke 
përfshirë fusha të ndryshme si algebra, gjeometria 
dhe aritmetika. Ky aktivitet ofron mundësinë për 
nxënësit të shfaqin talentin e tyre matematikor 
dhe të përgatiten për fazat e tjera të olimpiadës.

Pas përfundimit të fazës së parë të Olimpiadës 
së Matematikës për klasat e 9-ta, nxënësit e 
shkollës “Turgut Ozal” kanë arritur rezultate të 
shkëlqyera dhe janë kualifikuar për në fazën 
tjetër të Olimpiadës Kombëtare të Matematikës. 
Ky sukses është një pasqyrim i aftësive të tyre 
në matematikë dhe i angazhimit të madh në 
përgatitje.

Olimpiada Cogito

Faza e parë e Olimpiadës së 
Matematikës për klasat e 9-ta

Faza e dytë e Olimpiadës 
Kombëtare të Matematikës 
për klasat e 9-ta

Turgut Ozal

ASEF Social 
Projektet e klasave 5,6 dhe 7

Projektet e klasave të 8-ta 
dhe të 9-ta

ASEF-i është një nga organizimet më të veçanta, 
në të cilin shpërfaqen nxënësit e talentuar dhe 
të dedikuar të prezantojnë projektet e tyre. Me 
përgatitje serioze dhe punë të udhëhequr nga 
mësuesit mentorë, nxënësit e klasave të 5-ta, të 6-ta 
dhe të 7-ta paraqitën projektet e tyre me tematikë 
sociale, në stenda të personalizuara. Projektet u 
vlerësuan nga juri profesioniste të fushës. 

Projektet nga nxënësit e klasave të 8-ta dhe të 9-ta 
për ASEF Social 2024 ishin një mundësi e shkëlqyer 
për të shfaqur kreativitetin dhe angazhimin e tyre. 
Gjatë këtij aktiviteti, nxënësit punuan në grupe dhe 
përdorën metoda të ndryshme për të prezantuar 
idetë e tyre, si postera, video, aktivitete interaktive 
dhe hulumtime në terren. Projekte të tilla kontribuan 
në rritjen e ndjeshmërisë sociale të nxënësve dhe u 
dhanë mundësinë të zhvillojnë aftësi për zgjidhjen 
e problemeve dhe bashkëpunimin në grup. 

Turgut Ozal

Projektet e klasave të 8-ta 
dhe të 9-ta

Ceremonia e ndarjes së çmimeve

Certifikata

ASEF është një organizim, i cili promovon 
kreativitetin e nxënësve dhe inovacionin. Mes 
emocioneve të pjesëmarrësve dhe brohoritjeve 
e duartrokitjeve u zhvillua ceremonia e ndarjes 
së çmimeve për ASEF SOCIAL 2024. Nxënësit 
që u vlerësuan me çmime e medalje, shprehnin 
qartazi krenarinë dhe kënaqësinë për vlerësimin 
e punës së tyre, por entuziazmi ndihej te të 
gjithë pjesëmarrësit.

Për nxënësit fitues të ASEF Social 2024, 
u shpërndanë certifikatat vlerësuese. 
Nxënësit shprehën kënaqësinë e tyre dhe 
mirënjohjen për mësuesit që i udhëhoqën 
dhe mbështetën në projektet e tyre.

Takime dhe Biseda
Takim me doktorin ortoped Tahir Cela

Bisedë me znj. Anila Bisha, drejtuese e shtëpisë botuese “Ideart”

Nxënësit e klasave të katërta, gjatë periudhës së parë të shkollës, zhvilluan një bashkëbisedim me mjekun 
e njohur ortoped, Tahir Çela, në lidhje me sistemin muskoskeletik. Duke qenë se fëmijët e këtij paraleli, në 
lëndën e diturisë së natyrës, studiuan kapitullin “Skeleti dhe muskujt”, ky prezantim ishte dyfish i vlefshëm 
për të gjithë nxënësit dhe mësuesit e pranishëm. Mjeku i njohur e konkretizoi bisedën me modele kockore 
dhe foli me një gjuhë të thjeshtë, të qartë e në përshtatje me moshën e fëmijëve. Nxënësit e dëgjuan me 
kërshëri dhe i drejtuan ortopedit pyetje, të cilave ai iu përgjigj me shumë dëshirë. E falënderojmë mjekun 
e nderuar për praninë e tij në auditorin e shkollës sonë!w

“Libri na frymëzon...”
Ishte kjo motoja e bisedës mes nxënësve të klasave të dyta dhe znj. Anila Bisha, drejtuese e shtëpisë 
botuese “Ideart”, zhvilluar në shkollën tonë. Në kuadër të Muajit të Artit dhe Letërsisë, gjatë takimit të 
këndshëm, iu dha rëndësi leximit të librave, informacionit dhe mesazheve që marrim prej tyre. Biseda u 
ndal te librat për fëmijë, “Pinoku”, apo “Princi i vogël”, nga ku u lexuan dhe fragmente nga botuesja dhe 
nxënës të ndryshëm. Falënderojmë znj. Anila për mesazhet që përcolli mbi rëndësinë e librave!

Turgut Ozal

Takim me psikologen Majlinda Xhika 

Takim i psikologëve të shkollës me nxënësit e klasave të katërta

Bisedë me mësuese Ermelinda Zaimi  

Në kuadër të 10 Tetorit, Ditës së Shëndetit 
Mendor, u realizua një bashkëbisedim me 
psikologen Majlinda Xhika dhe psikologen 
e shkollës, Fabiola Rukaj. Fokusi ishte mbi 
rëndësinë e shëndetit mendor dhe mënyrat 
për t’i ofruar mbështetje vetes dhe njëri-tjetrit. 
Psikologet theksuan rëndësinë e kujdesit 

emocional dhe ofruan këshilla praktike për 
menaxhimin e stresit dhe ndihmën reciproke në 

situata të vështira.

Në fillim të këtij viti shkollor, me nxënësit 
e klasave të katërta është zhvilluar një orë 
informuese rreth funksionit të zyrës së 
shërbimit psiko-social. Gjithashtu, me ta 
u bisedua rreth rregullave të përdorimit 
të iPad-it në shkollë. Zyra e këshillimit dhe 
shërbimi psiko-social ka këshilluar nxënësit 
për mënyrat e duhura të përdorimit të 
teknologjisë, në mënyrë të përgjegjshme dhe 
të efektshme në procesin mësimor. Rëndësi e 
veçantë iu dha edhe kohës që duhet të kalojnë 
përpara ekranit, pozicionit të trupit gjatë përdorimit 
të iPad-it dhe rregullave të sigurisë në internet.

Me rastin e Ditës Botërore të Ushqimit, 
nxënësit e klasave të 8-ta dhe 9-ta u 
angazhuan në një seminar të organizuar nga 
mësuese Ermelinda Zaimi mbi temën “Të 
ushqyerit e shëndetshëm”.
Ky seminar kishte si qëllim ndërgjegjësimin 
për rëndësinë e një diete të balancuar dhe 

ndikimin e saj në shëndetin tonë. Nxënësit 
diskutuan mbi përbërësit e një diete të 

shëndetshme dhe strategjitë për të arritur një stil 
jetese më të mirë.

Turgut Ozal

Së bashku drejt së ardhmes!

Bisedë me mësuese Gentiana Basho 

Takim me këngëtarin dhe kompozitorin Elgit Doda

Takim i senatit me drejtorin e shkollës

Në kuadër të Ditës Ndërkombëtare për 
Zhdukjen e Varfërisë, u mbajt një seminar 
nga mësuese Gentiana Basho, ku u diskutuan 
sfidat që përballen ata që jetojnë në varfëri 
dhe zgjidhjet e mundshme. Mësuesja 
ndau informacion mbi pasojat e varfërisë, 
si pasiguria ushqimore, mungesa e aksesit 

në shërbime shëndetësore dhe mundësitë 
e kufizuara për arsim. Ajo theksoi se ndihma 

sociale dhe edukimi janë disa nga mjetet më 
efektive për të luftuar varfërinë. Gjithashtu, u 

diskutua rëndësia e ndërgjegjësimit dhe veprimeve të 
komunitetit për të mbështetur ata që kanë nevojë, si dhe ndikimi që ka solidariteti 
dhe mbështetja reciproke në përballimin e kësaj sfide globale.

Në shkollën “Turgut Ozal” patëm nderin të 
mirëpresim këngëtarin dhe kompozitorin 
Elgit Doda. Gjatë takimit, ai ndau përvojat 
e tij nga jeta profesionale dhe personale, 
duke motivuar nxënësit të ndjekin pasionet 
e tyre dhe të mos dorëzohen përballë 
vështirësive. Elgiti theksoi rëndësinë e 
kreativitetit dhe përkushtimit në muzikë si 
një mjet për t’u shprehur dhe për të krijuar 
ndryshime pozitive në shoqëri. Një falenderim 
i veçantë për mesazhet e tij të vlefshme dhe 
inspiruese që ndau me nxënësit, duke i inkurajuar 
ata të besojnë në vetvete dhe të ndjekin ëndrrat e tyre me 
guxim dhe pasion.

Në mbledhjen e parë të Senatit me drejtorin 
e shkollës (8-9), u zhvillua një diskutim 
konstruktiv mbi ide dhe iniciativa të ndryshme 
që synojnë përmirësimin e mjedisit shkollor. 
U vlerësua nevoja për krijimin e një atmosfere 
më të ngrohtë dhe pozitive për të gjithë, 
duke inkurajuar idetë novatore dhe duke 

forcuar bashkëpunimin mes të gjithëve. Fryma 
e bashkëpunimit dhe ideve të reja është çelësi 

për suksesin e ardhshëm të shkollës!

Turgut Ozal

Takim me Saimir Strati - Artisti i Mozaikëve me 11 rekorde Guinness

Takim me Alketa Vejsiun 

Takim me drejtorin e shkollës së mesme “Turgut Ozal”, 
Mustafa Gezen 

I ftuar në Kolegjin “Turgut Ozal”, Saimir 
Strati-Artisti i Mozaikëve me 11 rekorde 
Guinness. Përgjatë seminarit me nxënësit e 
klasave të 8-ta dhe të 9-ta, ai ndau pasionin 
e tij për mozaikët, tregoi arritjet dhe sfidat 
e profesionit, duke krijuar një atmosferë 
inspiruese. Me ndihmën dhe këshillat e Stratit 

nxënësit patën mundësinë të punonin në 
projekte të vogla e shumë të këndshme.

Klasat e 8-ta dhe të 9-ta patën një 
eksperiencë të paharrueshme gjatë 
aktivitetit ndërgjegjësues për bullizmin, 
me të ftuarën speciale Alketa Vejsiu Gjatë 
bisedës, u ndanë mesazhe të fuqishme mbi 
rëndësinë e tolerancës dhe mirëkuptimit, 
duke i nxitur nxënësit te jenë zëri që 
ndalon bullizmin, të kenë vetëbesim dhe 
të ndihmojnë njëri-tjetrin, duke formuar një 
shoqëri më të mirë! 

Nxënësit e projektit Top Scorers u takuan 
me drejtorin e shkollës së mesme “Turgut 
Ozal” Mustafa Gezen, i cili duke u uruar 
mirëseardhjen, shpjegoi për programin 
Cambridge që ofron shkolla dhe mundësinë 
për aplikim në universitetet më të mira 
nëpërmjet këtij programi. Gjithashtu, 

përfaqësuesi i Cats Colleges, shpjegoi mënyrat 
e aplikimit për në Angli. Përfaqësuesit e Zyrës 

së Karrierës shpjeguan se çfarë duhet pasur 
parasysh në shkollën nëntëvjeçare për formimin e 

një Cv-je të mirë për aplikimin në universitet. Nxënës të 
suksesshëm të klasave të 12-ta folën për eksperiencat e  tyre gjatë shkollës dhe aplikimeve që 
kanë bërë. Ishte nje takim i vyer dhe i këndshëm ne ambientet e shkollës së mesme “Turgut Ozal”!

Vizita në institucione

“Leximi i një libri është si të hapësh një 
dritare drejt botëve të reja dhe mendimeve 
të pafundme.”
 Në kuadër të Muajit të Artit dhe Letërsisë, 
nxënësit e klasave 3-9 të shkollës sonë 
morën pjesë në Panairin e Librit zhvilluar 
gjatë muajit nëntor. Mes librave të 
panumërt, ata u njohën me botimet e 
reja për fëmijë duke u bërë pjesë e botës 
magjike të fjalës së shkruar. Ky aktivitet 
jo vetëm që pasuroi njohuritë e tyre, por 
edhe i nxiti të zbulojnë kënaqësinë dhe 
fuqinë që sjell leximi, duke i ftuar nxënësit 
të bëhen eksplorues të botëve që vetëm 
librat mund t’i ofrojnë.

Nxënësit e klasës 5E patën kënaqësinë të 
vizitojnë Bashkinë Mat, si pjesë e programit 
të vizitave edukative në institucione. Aty u 
mirëpritën nga zoti Agron Malaj, kryetari i 
Bashkisë Mat dhe njëkohësisht prindi i shoqes 
së tyre të klasës. Gjatë vizitës, zoti Malaj ndau me 
nxënësit informacione të vlefshme për zonën 
e rrethit të Matit, qytetit të Burrelit dhe punën 
e bashkisë, duke iu përgjigjur me kënaqësi 
pyetjeve të tyre interesante. Fëmijët pyetën dhe 
për përvojat e tij si nxënës, duke drejtuar pyetje 
të tilla si për shembull: “A keni qenë ndonjëherë 
kujdestar klase?” etj. Gjithashtu, ata mësuan 
më shumë rreth historikut të bashkisë, procesit 
të zgjedhjes së kryetarit të saj dhe rolin që ai 
luan në komunitet. Pa dyshim, një nga temat 
që ngjalli interes të veçantë, ishin projektet 
që bashkia ka për fëmijët e zonës. Kjo vizitë u 
dha mundësinë nxënësve të kuptojnë më mirë 
funksionimin e institucioneve lokale dhe rolin e 
tyre në komunitet.

Vizitë në Panairin e Librit

Vizitë në Bashkinë Mat nga 
nxënësit e klasës 5E

Turgut Ozal

Në kuadër të Muajit të Artit e të Letërsisë 
nxënësit e shkollës sonë vizituan Fakultetin 
e Gjuhëve të Huaja. Dekania e fakultetit 
Esmeralda Kromidha i mirëpriti nxënësit 
dhe bashkëbisedoi me to për rëndësinë 
e emocionet që përcjell libri.Nxënësit u 
angazhuan në një leksion të hapur argëtues të 
mbajtur nga Prof. Asoc. Adriana Hyso.
Kjo ishte një eksperiencë e këndshme për ta në 
ambientet e universitetit.

Klubi i Karrierës dhe Klubi “Discovery Hub” 
vizituan Panairin e Librit 2024, një mundësi 
fantastike për të eksploruar botën e librit 
dhe për t’u frymëzuar nga autorë dhe botues 
të ndryshëm. Gjatë vizitës, nxënësit e klubit 
patën mundësinë të njihen me botimet e reja 
dhe të diskutonin mbi mundësitë që libri ofron 
për zhvillimin personal dhe karrierën.

“Matematika në Universitet” : Nxënësit 
e klubit “Pangea Math World” vizituan 
Fakultetin e Shkencave të Natyrës. Gjatë kësaj 
vizite, ata u njohën më nga afër me ambientet 
dhe metodologjinë e mësimdhënies së 
matematikës në universitet. Nxënësit patën 
mundësinë të takohen me Prof.Asoc. Dr. Eriola 
Sila, shefe e Departamentit të Matematikës, 
e cila ndau eksperiencat e saj profesionale 
dhe u ofroi këshilla të vlefshme për zhvillimin 
e mëtejshëm në këtë fushë. Ata gjithashtu 
biseduan me studentë të apasionuar pas 
matematikës, të cilët ndanë përvojat e tyre 
dhe sfidat akademike. Kjo bisedë frymëzuese 
ndihmoi nxënësit të krijonin një pamje më 
të qartë për mundësitë akademike dhe 
profesionale që ofron matematika.

Vizitë në Fakultetin e Gjuhëve 
të Huaja

Klubi i Karrierës dhe 
Klubi Discovery Hub në 
Panairin e Librit

Vizitë në Fakultetin e Shkencave të Natyrës

Aktivitete Ndërgjegjësuese
Punime të nxënësve për Ditën Ndërkombëtare të Shëndetit Mendor

“Dhuna në shkollë dhe bullizmi” 

Kultivimi i ndjenjës së humanizmit te brezat e 
rinj është një pjesë e rëndësishme e veprimtarive 
në shkollën “Turgut Ozal”. Nxënësit, të veshur me 
virtyte të larta, shërbejnë si një forcë lëvizëse për 
një botë më të lumtur. Gjatë Ditës Ndërkombëtare 
të Shëndetit Mendor më 10 tetor, nxënësit e klasave 
të gjashta dhe të shtata organizuan një ekspozitë 
vizatimesh, duke treguar rëndësinë e kujdesit 
për shëndetin mendor, po aq të rëndësishëm sa 
ai fizik. Ky aktivitet nxit biseda dhe edukon rreth 
trajtimit të problemeve të shëndetit mendor, duke 
thyer paragjykimet dhe promovuar një mjedis 
mbështetës për fëmijët. Fëmijët që kanë vështirësi 
me emocionet, stresin ose ankthin kanë nevojë 
për mbështetje të veçantë, dhe kjo ditë i inkurajon 
shërbimet e shëndetit mendor. Pas ekspozitës, 
aktiviteti vazhdoi me biseda midis nxënësve dhe 
psikologut të shkollës, duke qenë një përvojë 
emocionuese dhe efektive.

Bullizmi është një shenjë e pasigurisë, por mirësjellja 
dhe respekti janë armët më të forta për ta mposhtur 
atë. Në kuadër të aktiviteteve për ndërgjegjësimin 
dhe luftën kundër dhunës dhe bullizmit, shkolla jonë 
organizoi një aktivitet të veçantë me temën “Dhuna 
në shkollë dhe bullizmi”, të realizuar nga inspektorët 
e policisë. Ky aktivitet kishte për qëllim informimin 
dhe edukimin e nxënësve mbi pasojat e dhunës 
dhe bullizmit, si dhe mbi rëndësinë e respektit të 
ndërsjelltë. Pjesë e rëndësishme e aktivitetit ishin 
posterat që nxënësit krijuan për të shpërndarë 
mesazhe kundër bullizmit. Përveç kësaj, nxënësit u 
përfshinë në diskutime të hapura dhe u ushtruan 
në mënyra për të ilustruar situata të bullizmit, duke 
mësuar si të reagojnë në mënyrë pozitive. Në fund 
të aktivitetit, të gjithë nxorën një mesazh të fortë: 
“Shkolla jonë është një kopsht ku secili ka mundësinë 
të mbjellë farat e dhembshurisë dhe të rritet nën 
hijen e respektit, duke formuar një botë ku askush 
nuk ndjehet i izoluar, por i vlerësuar dhe i fortë.”

Turgut Ozal

Qëndrojmë të bashkuar dhe i themi Jo bullizmit!

Lumturojmë fëmijët në spitalin pediatrik – Klubi i Ndërgjegjësimit

Ishte ky mesazhi që nxënësit e shkollës 
9-vjeçare “Turgut Ozal” përcollën të 
gjithë së bashku, me një zë të vetëm, në 
Ditën Kombëtare Kundër Bullizmit. Të 
veshur me ngjyrë blu, simbol i paqes dhe 
solidaritetit, paraqitën punimet e tyre, të 
cilat përmbanin mesazhe ndërgjegjësimi 
për një mjedis më të sigurt dhe miqësor. 
Ngjyra blu, që përfaqëson qetësinë dhe 
mbështetjen, u bë një shenjë e forcës së 
bashkimit dhe respektit, vlera që shkolla 
jonë e kultivon çdo ditë. Ky aktivitet synon 
të përcjellë mesazhin se, për të luftuar 
bullizmin, është e domosdoshme të jemi 
të bashkuar dhe të mbështesim njëri-
tjetrin, duke krijuar së bashku një ambient 
ku gjithkush është i sigurt dhe i pranuar.

“Jo të gjithë ne mund të bëjmë gjëra të mëdha, por 
mund të bëjmë gjëra të vogla me dashuri të madhe.” 
Nënë Tereza.
Në kuadër të aktiviteteve të klubit të “Ndërgjegjësimit”, 
në muajin dhjetor, nxënësit tanë prezantuan me mjaft 
përkushtim dhe dashuri projektin e tyre, i cili kishte 
si qëllim fisnik sjelljen e gëzimit dhe ngrohtësisë në 
zemrat e fëmijëve të hospitalizuar pranë Pediatrisë 
së Përgjithshme në Tiranë. Me një kontribut të 
paharrueshëm, nxënësit e shkollës sonë sollën lodra 
dhe dhurata për fëmijët që po kalonin periudha të 
vështira shëndetësore, duke iu ofruar atyre çaste 
lumturie dhe mbështetjeje. Në prag të festave të 
fundvitit, ky akt i bukur solidariteti mundësoi që 
fëmijët e spitalit të shijonin dhurata të veçanta, 
duke përjetuar pak nga magjia e festave. Ky aktivitet 
është një shembull i bukur i forcës së dashurisë dhe 
përkushtimit, që mund të bëjë ndryshimin e madh 
në jetën e atyre që kanë më shumë nevojë për 
mbështetje, duke sjellë një ndihmë dhe shpresë në 
momentet më të vështira.

Prezantim mbi “Sigurinë Kibernetike”

Orë edukative mbi bullizmin nga Klubi i Ndërgjegjësimit

Nëpërmjet aktivitetit informues mbi “Sigurinë 
Kibernetike”, nxënësit e klasave të 8-ta dhe të 9-ta 
patën mundësinë të mësojnë rreth rreziqeve që 
mund të hasen online dhe mënyrave për t’u mbrojtur. 
Ata u informuan për kërcënimet si sulmet phishing, 
viruset, si dhe rreziqet që vijnë nga përdorimi i 
medias sociale. Një pjesë e rëndësishme e diskutimit 
ishte dhe rëndësia e mbajtjes së informacionit të 
sigurt, duke përfshirë përdorimin e fjalëkalimeve të 
forta dhe autentifikimin e dyfishtë. Nxënësit mësuan 
gjithashtu se si të mbrojnë privatësinë e tyre dhe të 
ruajnë sigurinë e të dhënave personale online. 

“Klubi i Ndërgjegjësimit” i klasave të 9-ta, në 
bashkëpunim me zyrën e këshillimit dhe SHPSSH, 
ka vizituar shkollën fillore për të zhvilluar një orë 
edukative me fëmijët e klasave të katërta. Nxënësit 
kaluan një orë mësimore të veçantë, gjatë së cilës 
ata bashkëbiseduan rreth metodave parandaluese 
të bullizmit online. Aktiviteti u fokusua në edukimin 
e fëmijëve për rrezikun e bullizmit në internet, si dhe 
mënyrat e duhura për të reaguar ndaj tij dhe për 
të mbrojtur veten dhe të tjerët nga sulmet online. 
Nxënësit e klasave të 9-ta ndanë eksperiencat e tyre 
dhe dhuruan këshilla të vlefshme, duke i ndihmuar 
fëmijët të kuptojnë rëndësinë e krijimit të një mjedisi 
virtual të sigurt dhe të respektueshëm. 

Turgut Ozal

Zbulo shkencën dhe teknologjinë e së ardhmes

Edukimi i vlerave

Sfida e Pastërtisë

Sfida e Leximit

Përgjatë dy javëve të muajit tetor, në shkollë u realizua 
konkursi i “Sfidës së Pastërtisë” për klasat e para, të 
dyta dhe të treta. Secila klasë, çdo ditë, u vlerësua sipas 
kritereve të ndryshme si: mirëmbajtja e bankave, 
hedhja e mbeturinave në kosh, larja e duarve, 
veshja e uniformës, etj. Klasat konkurruan 
brenda paralelit të tyre dhe fitues për 
klasat e treta u shpallën nxënësit e 
klasës 3G, kurse për klasat e para dhe 
të dyta për t’i nxitur dhe motivuar 
fëmijët, u shpallën fituese të gjitha 
klasat. Përgëzojmë të gjithë nxënësit 
për impenjimin e treguar me mjaft 
përkushtim dhe seriozitet!

“Leximi në fëmijëri është si një udhërrëfyes që hap dyer 
të panumërta për të ardhmen, duke ndihmuar fëmijët të 
zbulojnë botën dhe vetveten.”
Përgjatë muajit nëntor, nxënësit e klasave të dyta dhe 

të treta zhvilluan “Sfidën e Leximit” me qëllim 
motivimin e tyre për të lexuar një libër çdo 

ditë. Fëmijët që morën pjesë në këtë 
sfidë ishin të shumtë. Fituesit e sfidës 

u vlerësuan me certifikata dhe një 
libër dhuratë.

Turgut Ozal

“Lulja e Mirësjelljes” me klasat e dytaSfida e Leximit

“Të ndryshëm, por të barabartë”

Gjatë muajit dhjetor, në lëndën “Edukimi i Vlerave”, 
nxënësit e klasave të dyta zhvilluan temën “Lulja e 
Mirësjelljes” në formë projekti. Secili nxënës krijoi lulen 
e tij personale, duke shkruar veprime mirësjelljeje që 
kishte kryer. Nxënësit bashkëpunuan dhe “lulëzuan 

kopshtin e klasës” me punimet e tyre të bukura 
për “Lulet e Mirësjelljes”. Korridoret e 

shkollës sonë janë tani të mbushura 
me “lulet shumëngjyrëshe” të 

vogëlushëve tanë.

Në lëndën Edukim për Shoqërinë, gjatë periudhës së parë 
të vitit shkollor, nxënësit e klasës 2D zhvilluan temën “Të 
ndryshëm, por të barabartë.” Ata diskutuan dhe kuptuan 
rëndësinë e sjelljes në mënyrë të barabartë me njerëzit 
që i rrethojnë, por pa harruar që secili prej tyre është i 
ndryshëm dhe i veçantë

IFLC 

“Turgut Ozal” përfaqësohet në finalen e IFLC - Shqipëri, 
nga nxënësi Aleks Gjonaj me këngën “Rrisim jetën tonë”.

Institucionet Arsimore jopublike “Turgut Ozal” në 
bashkëpunim me IFLC (International Festival of Languages 
& Culture), e cila prej 21 vitesh organizon konkurse dhe 
shfaqje skenike të ndryshme në shumë qytete të botës, 
organizuan gjatë muajit janar konkursin e këngës “Colors 
of Voices 2025”. Ky konkurs synon që t’u japë fëmijëve 
një mundësi jo vetëm për të shfaqur talentet, por 
njëkohësisht edhe për të rritur vetëbesimin e tyre, duke 
bërë bashkë ngjyra dhe kultura të ndryshme. Me zërin 
e tij të mrekullueshëm dhe aftësinë për të interpretuar 
rryma të ndryshme muzikore, Alex, nxënësi i klasës së 6-të 
realizoi në skenë një interpretim unik dhe të veçantë. Me 
një pasion të fortë për muzikën, mbështetjen e familjes së 
tij dhe ndihmën e shkollës, Alex ka përpara një të ardhme 
të ndritur, dhe ne mezi presim të shohim çfarë do të sjellë 
ai në të ardhmen e tij si artist. Të gjithë fëmijët pjesëmarrës 
përcollën emocione të veçanta përmes interpretimeve të 
tyre. 

Turgut Ozal

TAKIME ME PRINDËR

Takimet me prindër janë një mundësi e vyer për të 
forcuar bashkëpunimin mes shkollës dhe familjes, 
duke mbështetur zhvillimin akademik, social dhe 
emocional të fëmijëve. Këto takime krijojnë një 
hapësirë komunikimi të hapur mes mësuesve dhe 
prindërve, ku diskutohet mbi progresin dhe sfidat e 
fëmijës, si dhe identifikohen nevojat apo shqetësimet 
e tyre. Përmes këtij bashkëpunimi, mund të merren 
masa të hershme për të përmirësuar performancën 
dhe mirëqenien e fëmijëve, duke ndërtuar një 
marrëdhënie besimi dhe mbështetjeje. Shkolla jonë 
është krenare për angazhimin dhe bashkëpunimin e 
suksesshëm me familjet, duke krijuar një mjedis të 
sigurt dhe frymëzues për çdo nxënës.

Takime me prindër për periudhën e parë

Klubet

Çdo vit shkollor, shkolla jonë i kushton një rëndësi 
të veçantë zhvillimit të klubeve, të cilat janë shumë 
të preferuara nga nxënësit. Ato organizohen sipas 
interesave dhe prirjeve të nxënësve, në bashkëpunim 
me prindërit, dhe zhvillohen dy herë në javë nga 
mësues specialistë. Qëllimi i tyre është të argëtojnë, 
por edhe të zbulojnë dhe zhvillojnë talente dhe aftësi 
të ndryshme. Gjatë tremujorit të parë, nxënësit tanë 
morën pjesë në klube të tilla si në atë të robotikës, 
shahut, pianos, kërcimit, këngës dhe futbollit. Në fund 
të periudhës së parë, nxënësit pjesëmarrës u vlerësuan 
me certifikata.

Klubet në shkollën tonë

Turgut Ozal

Public Speaking Club vizitoi Tirana Escape Room dhe pati një eksperiencë emocionuese dhe sfiduese! Gjatë 
aktivitetit, anëtarët e klubit morën pjesë në lojëra logjike dhe mistere të ndryshme që kërkonin bashkëpunim 
të ngushtë. Secili nga grupet përballoi sfida që testuan aftësitë e tyre për të zgjidhur enigmat dhe për të 
gjetur përgjigje në kohë rekord. Atmosfera e krijuar ishte shumë stimuluese dhe e bëri këtë eksperiencë të 
paharrueshme për të gjithë pjesëmarrësit, duke ndihmuar në zhvillimin e aftësive të tyre për të komunikuar 
dhe bashkëpunuar në mënyrë më efikase.

Klubi Public Speaking në Tirana Escape Room

Nxënësit e klasës 1A mësojnë 
përdorimin e saktë të numrave 
duke u argëtuar

Ora e leximit për nxënësit e klasës 
së parë
Ora e leximit për nxënësit e klasës së parë luan një rol të 
rëndësishëm, si për aftësinë e të lexuarit dhe njohjen e gju-
hës shqipe, ashtu dhe në ndërveprimin dhe bashkëpunimin 
mes tyre. Përmes rëndësisë që i jepet librit jashtëshkollor që 
në klasën e parë, synohet krijimi i brezave të suksesshëm 
përgjatë gjithë jetës.

Nxënësit e klasës 1A, gjatë orës së mësimit në lëndën e 
matematikës, përmes lojërave të orientuara nga mësuesja 
e tyre, mësuan përdorimin e saktë të numrave. Aktivitetet e 
tilla ndihmojnë në përvetësimin e njohurive në këtë lëndë. 
Gjithashtu, ato i nxisin fëmijët të angazhohen në mësim 
dhe të forcojnë bashkëpunimin mes tyre.

Mësojmë përmes praktikës

Turgut Ozal

Riciklimi në klasën 2B

Nxënësit e klasës 2A mësojnë për 
motin përmes projekteve

Gjatë orës së Anglishtes me nxënësit e 
klasave 1B dhe 1C

Ekspozimi i fëmijëve ndaj një gjuhe të huaj që në moshë të 
hershme ka përfitime të shumta. Vogëlushët e klasës së parë 
mësojnë fjalë të reja në gjuhën angleze përmes aktiviteteve 
dhe lojërave ndërvepruese. Mënyra më e mirë për të mësuar, 
veçanërisht për fëmijët, është duke u argëtuar.

Në klasën 2B, fëmijët u angazhuan në një aktivitet krijues dhe 
edukativ në lidhje me riciklimin, duke përdorur materiale të ndrys-
hme prej letre. Me imagjinatë dhe zell, ata krijuan figura të ndrys-
hme, si kafshë, lule dhe forma të tjera interesante, duke mësuar 
se si mund të përdorin materialet e ricikluara për të ndihmuar 
mjedisin. Ky aktivitet i ndihmoi fëmijët të kuptojnë rëndësinë e 
ruajtjes së natyrës.

Gjatë orës së Diturisë së Natyrës, nxënësit mësuan rreth motit 
dhe llojeve të tij. Fëmijët, të ndarë në grupe, krijuan projekte për 
motin me diell, motin me shi, motin e pazakontë, etj. Me anë të 
këtij aktiviteti, fëmijët u argëtuan dhe morën informacione të 
vlefshme mbi temën e ditës.

“Libri i Bebes”, klasa 2D

Në orën e matematikës me nxënësit 
e klasës 2C
Gjatë orës së matematikës, nxënësit e klasës 2C mësuan 
për çiftet e numrave që formojnë 100. Përmes punës në 
grup dhe bashkëpunimit me njëri-tjetrin, nën drejtimin e 
mësueses, fëmijët kuptuan më mirë informacionin e ri. Puna 
e përbashkët krijoi një atmosferë pozitive dhe zbavitëse 
njëkohësisht.

Një nga orët e mësimit të zhvilluara nga nxënësit e klasës 2D 
ishte tema “Libri i Bebes”. Fëmijët kishin marrë me vete lo-
drën e parë, rrobat e para, si dhe Librin e Bebes. Secili rrëfeu 
historinë personale të tij. Vogëlushët përjetuan momente të 
lumtura, sepse mësuan informacione edhe për shokët dhe 
shoqet e tyre.

Përdorimi i teknologjisë në mësim, 
në klasën 2E

Në shkollën tonë, përdorimi i teknologjisë është një pjesë 
shumë e rëndësishme e mësimdhënies. Gjatë orës së an-
glishtes, ashtu si në të gjitha klasat, edhe nxënësit e klasës 
2E, nën drejtimin e mësueses së lëndës, përdorin lojëra in-
teraktive për të mësuar gjuhën angleze në një mënyrë sa 
më argëtuese dhe tërheqëse. Përmes këtyre metodave, ata 
përvetësojnë dijet më shpejt dhe në mënyrë zbavitëse.

Turgut Ozal

Përfshirja e elementeve argëtuese dhe 
interaktive në klasën 2H

Klasa 2G njihet me rregullat e 
përdorimit të kompjuterit

Pema e Familjes në klasën e 2-të F

Nxënësit e klasës 2F zhvilluan një aktivitet mjaft të veçantë 
gjatë orës së mësimit, ku prezantuan “Pemën e Familjes”. Ata 
ndanë histori të veçanta për njerëzit e familjes së tyre që 
kanë lindur më parë, duke theksuar njëkohësisht dashurinë 
dhe rëndësinë e familjes. Me anë të këtij aktiviteti, fëm-
ijët mësuan më shumë për origjinën e tyre dhe krijuan 
mundësinë për t’u njohur më mirë me njëri-tjetrin. Kjo ishte 
një eksperiencë e paharrueshme që i afroi ata më shumë!

Lojërat janë një mënyrë efikase për të motivuar nxënësit 
dhe për të rritur pjesëmarrjen e tyre në mësim. Në klasën 
2H, përfshirja e elementeve argëtuese dhe interaktive bëri 
që mësimi të ishte më i këndshëm dhe më i lehtë për t’u 
kuptuar. Lojërat si “Gjuetia e shenjave” dhe “Teatri i fjalëve” 
nxitën të menduarit kritik dhe bashkëpunimin ndërm-
jet nxënësve, duke krijuar një mjedis të këndshëm për të 
mësuar.

Nxënësit e klasës 2G patën mundësinë të mësojnë rreth për-
dorimit të kompjuterit në laboratorin përkatës. Teknologjia 
është pjesë e pandashme e së ardhmes dhe ndihmon fëm-
ijët të mendojnë në mënyrë logjike dhe të zhvillojnë aftësi 
të reja. Aktivitetet praktike që ata realizuan me kompjuterin 
u ofruan mundësi që të njihen me këtë mjet dhe të mësojnë 
rreth përdorimin e tij në mënyrë të sigurt dhe të përgjeg-
jshme.

 “Gjiganti prej akulli” nga nxënësit 
e klasave të 4-ta

Nxënësit e klasave të treta mësojnë 
pjesët e bimëve

Gjatë orës së Diturisë së Natyrës, nxënësit e klasave të tre-
ta zbatuan në praktikë njohuritë e marra rreth pjesëve të 
bimëve, duke realizuar projekte të ndryshme. Në këtë formë, 
mësimi u përvetësua më mirë dhe u bë më argëtues për ta. 
Aktivitetet praktike ofrojnë mundësinë që nxënësit të lidhin 
teorinë me realitetin dhe të zhvillojnë aftësi krijuese dhe 
bashkëpunuese.

Nxënësit e klasave të katërta sollën në skenën e shkollës 
shfaqjen teatrale “Gjiganti prej akulli”. Me mbështetjen e 
mësueses së tyre dhe frymën e punës në grup, ata krijuan një 
atmosferë të ngrohtë dhe plot gjallëri. Përmes interpretimit 
të tyre, përcollën mesazhin e rëndësishëm të mirëkuptimit 
dhe solidaritetit. Ata u duartrokitën nga bashkëmoshatarët 
e tyre, duke e bërë këtë shfaqje një kujtim të paharrueshëm 
për të gjithë.

Traditë, Shije dhe Bashkëpunim
Nxënësit e klasave të treta sollën ushqime të përgatitura nga 
krahina të ndryshme të Shqipërisë. Ata ndanë me shokët dhe 
shoqet përbërësit dhe mënyrat tradicionale të përgatitjes së 
tyre. Pas prezantimit të këndshëm, fëmijët i shijuan ushqimet 
së bashku! Kjo e bëri këtë ditë të veçantë, plot shije.

Turgut Ozal

Nxënësit e klasës 4C dhe 4E 
ndajnë me njëri-tjetrin kujtimet e 
tyre të vegjëlisë

 “Skeletet” në lëndën e Diturisë 
së Natyrës 

 Klasa 4A në orën e Aftësimit Teknologjik

Gjatë orës së Aftësimit Teknologjik, nxënësit e klasës 4A u njohën 
me bazat e endjes së fijeve. Me durim dhe krijimtari, ata realizuan 
modele të thjeshta, por plot shije. Ky aktivitet jo vetëm që ndi-
hmoi fëmijët të zhvillonin aftësitë e tyre krijuese, por gjithashtu 
u dha mundësinë të shfaqnin anën e tyre artistike, duke e kthyer 
mësimin në një përvojë të veçantë dhe argëtuese.

Në orën e historisë, nxënësit e klasave 4C dhe 4E ndanë me 
njëri-tjetrin kujtime dhe momente të fëmijërisë së tyre. Secili 
nxënës solli diçka që kishte vlerë për ta, si lodra të preferuara, 
libra që i kishin pëlqyer apo kujtime të veçanta nga familja. 
Gjatë këtyre prezantimeve, ata jo vetëm që mësuan më shumë 
për njëri-tjetrin, por gjithashtu krijuan një atmosferë të ngrohtë 
dhe miqësore në klasë, duke ndarë përvoja që kanë lënë mbre-
sa të paharruara në kujtimet e tyre.

Nxënësit e klasës së 4B, punuan në grupe për temën “Skel-
etet” në lëndën e diturisë së natyrës. Ata matën gjatësinë e 
përgjithshme dhe gjatësinë e gjymtyrëve te secili anëtar i 
grupit, duke mbajtur shënim çdo të dhënë. Duke kryer këto 
matje dhe duke krahasuar rezultatet, nxënësit hetuan se si 
rritet skeleti ndërkohë që ata rriten.

 Projekt i klasës 5E lidhur me farën e 
bimës 

Nxënësit e klasës 5B duke mësuar 
aftësitë e para në programim

Nxënësit e klasave të 5-ta në orën 
e Anglishtes
Nxënësit e klasave të pesta zhvilluan një orë mësimi të 
veçantë, “duke udhëtuar” prapa në kohë përmes një “Kapsule 
Kohe”. Ky aktivitet i ndihmoi ata të kuptonin më mirë kalimin 
e kohës, zhvillimin personal dhe rëndësinë e historisë. Gjatë 
këtij udhëtimi, ata zbuluan lidhjen e ngushtë mes moment-
eve të kaluara dhe ndikimin që ato kanë në perceptimin tonë 
për botën.

Nxënësit e klasës 5E realizuan një projekt shumë interesant 
dhe edukativ lidhur me farën e bimës. Me anë të imagjinatës 
dhe fantazisë së tyre, ata krijuan instalacione me letra të pre-
ra në forma të ndryshme dhe të ngjyrosura. Çdo instalacion 
ishte shoqëruar me përshkrime të hollësishme, që ndihmuan 
nxënësit të kuptonin më mirë farërat dhe procesin e rritjes 
së bimëve. Aktiviteti u mbyll me një quiz, përmes të cilit nx-
ënësit testuan njohuritë që kishin fituar gjatë mësimit.

Nxënësit e klasës 5B zhvilluan temën e parë të mësimit për pro-
gramimin, duke e realizuar atë me shumë interes dhe dëshirë 
për të mësuar më shumë në këtë fushë. Ata u përfshinë në kri-
jimin e lojërave dhe animacioneve interaktive, duke u argëtuar 
ndërkohë që mësojnë kodim. Aktivitete të tilla i ndihmojnë nx-
ënësit të kuptojnë më mirë proceset e teknologjisë dhe t’i shpre-
hin idetë e tyre në mënyra të ndryshme.

Testi i Niseshtes së gjetheve

Dita Evropiane e Gjuhëve 

Aktivitet mbi Sistemin e Frymëmarrjes 
nga klasat e 6-ta
Nxënësit e klasave të gjashta zhvilluan një aktivitet praktik në 
lëndën e biologjisë, ku studiuan sistemin e frymëmarrjes. Ata 
përdorën pipa dhe tullumbace për të krijuar një shembëllim të 
mushkërive të njeriut, duke i fryrë tullumbacet për të kuptuar 
procesin e frymëmarrjes. Përmes këtij aktiviteti, ata zbatuan në 
praktikë njohuritë teorike, duke mësuar dhe kuptuar më mirë 
funksionimin e mushkërive dhe rëndësinë e sistemit të fry-
mëmarrjes për trupin e njeriut.

 Gjatë orës së Biologjisë, nxënësit tanë zhvilluan testin e nise-
shtes së gjetheve, një eksperiencë praktike dhe interesante që i 
afroi ata më shumë me shkencën e bimëve. Testi përfshinte për-
dorimin e jodit për të verifikuar praninë e niseshtes në gjethe, 
një proces që ndihmon në kuptimin e fotosintezës dhe rolit të 
saj në mbështetje të jetës. Është e mrekullueshme t’i shohësh 
ata të angazhohen me shkencën e bimëve në një mënyrë kaq 
domethënëse, duke aplikuar teoritë në praktikë dhe duke zh-
villuar aftësi eksperimentale. Nxënësit u përpoqën të kuptonin 
më mirë proceset biologjike që ndodhin brenda bimëve dhe u 
angazhuan në diskutime të thelluara, duke ngritur pyetje dhe 
duke shpërndarë ide interesante me mësuesen dhe shokët e 
tyre.

 Çdo gjuhë është një çelës që hap dyer të panumërta, një ud-
hëtim përmes fjalëve dhe ndjenjave, që na bashkon në një 
botë më të pasur e më të kuptueshme. Me rastin e datës 27 
shtator, Ditës Europiane të gjuhëve, shkolla jonë organizoi 
një aktivitet interesant që kishte për qëllim të promovon-
te pasuritë e gjuhëve dhe kulturave të ndryshme, si dhe të 
inkurajonte nxënësit për të zhvilluar aftësi të reja gjuhësore 
përmes angazhimit praktik dhe kreativ. Pjesë e aktivitetit ish-
in prezantimet e nxënësve, të cilët folën për gjuhët që studi-
ojnë dhe rëndësinë e tyre në ndërtimin e lidhjeve ndërkom-
bëtare. Ata përdorën fjalë dhe shprehje interesante në gjuhë 
të ndryshme. Disa prej tyre organizuan lojëra me fjalë dhe 
tekste në lidhje me njohuritë gjuhësore. Gjithashtu, nxënësit 
krijuan e shpërndanë postera dhe materiale informuese mbi 
historinë apo rëndësinë e gjuhëve të ndryshme në Europë.

Certifikata

Provimi BCCE është një provim ndërkombëtar, i cili vlerëson 
aftësitë gjuhësore të nxënësve në gjuhën angleze përmes katër 
komponentëve kryesorë: Listening (Dëgjim), Speaking (Të folurit), 
Reading (Lexim) dhe Writing (Shkrim). Ky provim ka për qëllim 
të vlerësojë dhe përforcojë njohuritë dhe aftësitë e nxënësve në 
përdorimin e gjuhës angleze në situata të ndryshme komunikimi. Në 
pjesën e Listening, vlerësohet aftësia për të kuptuar informacionin 
që dëgjohet dhe për të identifikuar detaje të caktuara në regjistrime 
audio. Pjesa e Speaking teston aftësinë për të komunikuar qartë 
dhe në mënyrë të saktë, ndërsa Reading vlerëson aftësinë për të 
kuptuar dhe interpretuar tekstet e shkruara. Në Writing, nxënësit 
vlerësohen për aftësinë e tyre për të shprehur mendimet dhe idetë 
në mënyrë të strukturuar dhe të qartë. Pas përfundimit të provimit, 
nxënësit marrin një certifikatë që dëshmon nivelin e tyre në gjuhën 
angleze.

STYLE Level 3 është një test që ofrohet nga shkolla jonë, i cili 
vlerëson njohuritë e nxënësve në gjuhën angleze. Ky testim 
është zhvilluar për nxënësit e klasave të shtata dhe përfshin 
aftësitë e dëgjimit, të folurit, të lexuarit dhe të shkruarit. 
Metodologjia e përdorur në këtë testim jo vetëm që vlerëson 
njohuritë e nxënësve, por gjithashtu ndihmon në ndjekjen e 
progresit të tyre gjatë vitit shkollor. Testimi orienton nxënësit 
drejt arritjes së objektivave të përcaktuara në fillim të vitit. 
Përveç kësaj, nxënësit që e kryejnë me sukses testin vlerësohen 
me një certifikatë që pasqyron nivelin e tyre në gjuhën angleze.

Duke nisur nga klasa e 3-të, nxënësit tanë vlerësohen rregullisht 
me certifikata për arritjet e tyre në platformën online IXL. Kjo 
platformë u mundëson atyre të ushtrojnë dhe të forcojnë 
njohuritë matematikore, si dhe të pasurojnë terminologjinë 
e gjuhës angleze në këtë lëndë, duke u përshtatur me nivelin 
e klasës. Vlerësimi me certifikata synon të inkurajojë dhe 
të motivojë nxënësit të vazhdojnë përpjekjet e tyre drejt 
rezultateve më të larta në të ardhmen. Ky proces reflekton 
përkushtimin dhe angazhimin e tyre të përditshëm.

Certifikatat BCCE

 Certifikatë për punën në platformën IXL

Certifikata STYLE Level 3 për nxënësit 
e klasave të 7-ta

Nxënësit e klasave 3-6, të orientuar nga mësuesja e lëndës së 
gjuhës angleze, shfrytëzojnë platformën myON për të lexuar libra 
të ndryshëm në gjuhën angleze. Pas leximit, librat diskutohen 
në klasë, duke i ndihmuar fëmijët të pasurojnë fjalorin e tyre me 
terminologji të re dhe të zhvillojnë aftësitë gjuhësore në mënyrë 
të natyrshme dhe tërheqëse. Për më tepër, nxënësit që lexojnë 
më shumë libra dhe tregojnë angazhim të vazhdueshëm në këtë 
platformë vlerësohen me certifikata motivuese. Kjo qasje jo vetëm 
që i ndihmon nxënësit të përvetësojnë njohuri nëpërmjet leximit 
të pavarur dhe diskutimit, por gjithashtu nxit dëshirën për lexim 
dhe përvetësimin e gjuhës angleze.

Nxënësit e klasave 7-9, të cilët janë dalluar për arritjet e 
tyre në leximin e librave në gjuhën angleze në platformën 
Foxton, u vlerësuan me certifikata. Ky vlerësim inkurajon 
dhe motivon nxënësit në zhvillimin e aftësive të leximit, 
duke i nxitur ata të përmirësojnë njohuritë e tyre në gjuhën 
angleze.

Muaji i Artit dhe Letërsisë është një periudhë e veçantë, ku merr 
hov dhe shpaloset talenti dhe energjia krijuese e artistëve të 
vegjël dhe nxënësve tanë të talentuar në krijim, interpretim, 
këngë dhe vizatim. Kjo iniciativë e shkëlqyer, tashmë traditë në 
shkollat tona, është një tregues i punës së palodhur që bëjmë 
për të mbështetur talentet dhe brezin e ri.
Ne jemi të bindur se nxënësit e talentuar duhet të mbështeten 
dhe të motivohen në mënyrat e duhura, me mundësitë dhe 
burimet ndihmëse që mund t’u ofrojë shkolla dhe komuniteti 
më i gjerë. Nxënësit tanë u dalluan duke fituar medalje dhe 
certifikata në të gjitha fushat e konkurrimit.

Certifikatat BCCE

Lexojmë dhe diskutojmë me myON

 Certifikatë për punën në platformën IXL

Muaji i Artit dhe Letërsisë - Shpalosja 
e talenteve të nxënësve tanë

Vlerësimi i nxënësve të klasave 7-9 
në platformën Foxton

Shëtitje

Nxënësit e klasave 1-3 vizituan Cineplexx për të parë filmin për fëmijë “The Wild Robot”, një histori 
frymëzuese që përcjell mesazhin se asnjëherë nuk duhet të dorëzohemi përballë vështirësive dhe duhet 
të ndjekim me vendosmëri qëllimet tona. Filmi la mbresa të veçanta tek fëmijët, duke ofruar një përvojë 
të bukur argëtimi dhe reflektimi. Ky aktivitet jo vetëm që i zbaviti nxënësit, por gjithashtu i inkurajoi ata 
të mendojnë mbi rëndësinë e guximit dhe 
këmbënguljes.

Nxënësit e klasave 1-3 në Cineplexx

Në kuadër të aktiviteteve edukative, nxënësit e klasave të gjashta zhvilluan një vizitë në Parkun Kombëtar 
të Llogarasë. Ky aktivitet u dha mundësi që të shijonin peizazhin e mrekullueshëm që ofron natyra e këtij 
vendi, duke përjetuar njëkohësisht dhe momente të këndshme së bashku. Gjatë rrugës së kthimit, nxënësit 
u ndalën në qytetin bregdetar të Vlorës, i cili u bë pjesë e paharrueshme e mbresave të këtij udhëtimi.

Nxënësit e klasave të 9-ta vizituan Prizrenin, një nga qytetet më historike dhe të pasura me kulturë në 
Kosovë. Gjatë vizitës, ata kanë mundur të shohin vendet më të njohura të Prizrenit, si Kalaja e Prizrenit, 
Ura e Gurit,Kompleksi i Lidhjes së Prizrenit, ku kanë mësuar rreth historisë dhe rëndësisë së këtyre 
monumenteve për qytetin dhe për tërë rajonin.Udhëtimi ishte një mundësi e shkëlqyer për nxënësit për 
të njohur më mirë trashëgiminë kulturore të qytetit dhe për të kaluar kohë të bukur së bashku.

Ekskursioni i nxënësve të klasave të 6-ta në Llogara

Shëtitje në Prizren

TESTET SIPAS PERIUDHAVE

Testet që zhvillohen gjatë periudhave mësimore 
janë një mjet i rëndësishëm për të vlerësuar 
përparimin e nxënësve. Ato ndihmojnë mësuesit të 
përshtatin metodat e mësimdhënies, të sigurojnë 
cilësinë e procesit mësimor dhe të identifikojnë 
dobësitë apo aftësitë e nxënësve. Po ashtu, testet 
janë një mundësi e shkëlqyer për të inkurajuar 
nxënësit që të reflektojnë mbi atë që kanë mësuar 
dhe të bëjnë vetëvlerësimin e përparimit të tyre. 
Në këtë mënyrë, testet e periudhës së parë janë 
të rëndësishme për zhvillimin e nxënësve dhe 
përgatitjen e tyre për nivele më të larta. Sukseset 
dhe arritjet e tyre janë matësit më të mirë të këtij 
progresi.

Testet e periudhës së parë të 
vitit shkollor 

FESTAT E FUNDVITIT

Fëmijët e ciklit fillor festuan me gëzim dhe entuziazëm festat e fundvitit në ambientet e klasave të tyre. Ata 
zbukuruan klasat me pemën e Vitit të Ri dhe shkëmbyen dhurata me njëri-tjetrin, duke krijuar një atmosferë 
të ngrohtë dhe festive. Urimi “Gëzuar!” ishte më i bukuri, duke sjellë shpresa për një vit të ri plot me mundësi, 
gëzim dhe arritje. Këto momente të veçanta forcuan lidhjet mes tyre dhe mësuesve, duke lënë kujtime të 
paharrueshme për të gjithë.

Festat e fundvitit në ciklin fillor



60 R E V I S TA  E  S H K O L L Ë S  |  S h k u r t  2 0 2 5

Turgut Ozal

English week 
ASEF Science 
FIRST LEGO League
7-8 Marsi 
Shëtitje në Europë 

Cogito 
Olimpiada “Little Star” 
Olimpiada e Turqishtes 
Festa e Abetares 
Festat e klasave

TITUJT E BULETINIT TË ARDHSHËM

Cogito 
Olimpiada “Little Star” 
Olimpiada e Turqishtes 
Festa e Abetares 
Festat e klasave



KOLEGJI “TURGUT OZAL”
KU STUDIOJNË MË TË MIRËT!


